
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ արդարադատության նախարարություն
	31.07.2024թ.

	
	№ /27.1/30113-2024

	1․ «Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է.

	1. ՀՀ ֆինանսների նախարարություն
	09.08.2024թ.

	
	№ 01/26-1/16588-2024

	1. նկատի ունենալով, որ Պետական գույքի կառավարման կոմիտեի ներկայացուցիչների մասնակցությամբ աշխատանքային քննարկման արդյունքում պարզվեց, որ հիշյալ պայմանագրի շրջանակներում  կապալառուի կողմից չեն ներկայացվել կատարողական ակտեր, իսկ պատվիրատուի կողմից չեն իրականացվել վճարումներ, ուստի առաջարկում ենք լուծել պայմանագիրը և «Կապիտալ Փրոջեքթ» ՍՊԸ-ի կողմից լրամշակված նախագծանախահաշվային փաստաթղթերի հիման վրա կազմակերպել գնման մրցակցային նոր ընթացակարգ:

	Չի ընդունվել․
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի և «Մանուկյան շին» ՍՊԸ-ի միջև 05.02.2024թ. «Գնումների մասին» ՀՀ օրենքի 15-րդ հոդվածի 6-րդ մասի հիմքով կնքված  պայմանագրով նախատեսված ՀՀ ք. Երևան, Տիգրան Մեծի 4 հասցեում գտնվող Պետական գույքի կառավարման կոմիտեի շենքի վերանորոգման աշխատանքների իրականացման համար ՀՀ կառավարության 28.12.2023թ. թիվ 2323-Ն որոշմամբ նախատեսվել են ֆինանսական միջոցներ և 23.02.2024թ. Կողմերի միջև կնքվել է ֆինանսական միջոցների վճարման վերաբերյալ թիվ 1 համաձայնագիրը: Միաժամանակ, նախագծին կից հիմնավորման մեջ արդեն իսկ նշվել էր, որ ներկայացված որոշման նախագծի անհրաժեշտությունը բխել է Կապալառուի կողմից վերանորոգման աշխատանքներ իրականացնելու ընթացքում, ինչը փաստում է, որ վերանորոգման աշխատանքները արդեն մեկնարկել են և Ընկերության կողմից Կոմիտեի վարչական շենքում կատարվել են մեծ ծավալի աշխատանքներ՝ քանդվել են 4-րդ հարկի միջնապատերը, սանհանգույցները, մանրահատակը, ապամոնտաժվել են դռները, միջանցքի առաստաղը։ Տեղադրվել է շինարարական վերելակ, որի միջոցով շինարարական աղբը հանվել է շենքից և բեռնատարներով տեղափոխվել աղբանոց։ 
Հարկ ենք համարում նշել, որ վերոնշյալ աշխատանքները կատարվել են պատշաճ կարգով, սակայն կատարված աշխատանքների համար Կապալառուի կողմից չեն ներկայացվել կատարողական ակտեր ակնկալելով, որ «Կապիտալ Փրոջեքթ» ՍՊԸ-ի կողմից լրամշակված նախագծանախահաշվային փաստաթղթերի տրամադրելուց հետո նոր կներկայացվեն կատարողական ակտերը։
Հիմք ընդունելով «Գնումների մասին» ՀՀ օրենքի 15-րդ հոդվածի 7-րդ մասի պահանջը՝ Պատվիրատուն 23.02.2024թ.ից Կապալառուի հանդեպ ստանձնել է ֆինանսական պարտավորություններ:
Նկատի ունենալով վերը նշվածը, պայմանագրի լուծումը Պատվիրատուի համար կառաջացնի ՀՀ օրենսդրությամբ նախատեսված պատասխանատվության միջոցներ (այդ թվում՝ վնասների փոխհատուցում), իսկ նոր մրցույթի կազմակերպումը՝ լրացուցիչ ժամանակի և ռեսուրսի ոչ արդյունավետ օգտագործում և Կոմիտեի բնականոն գործունեության խաթարում:  

